
PRESTAKUNTZA BATZORDEA

1.CRIKASNOVA.

Digitalizazio eta Hezkuntza Zerbitzuen Zuzendaritza Nagusiak aurkeztu zigun
CRikasNOVA (Nafarroako IkasNOVA Hezkuntza Digitalizaziorako Baliabideen Zentroa)
arautuko duen Foru Dekretua. Zuzendaritzan pertsona bat eta aholkularitzan 16 pertsona
izango ditu 4 ataletan banatuak, arduradunak antolaketa arrazoiengatik zerbitzu eginkizunetan
izendatuko dira ezarpenak dirauen 3 urteetan. Printzipioz 900.000 euro inguruko kostua izanen
du.

1.1. Digitalizazioaren eta didaktikaren arteko oreka mantentzea eskatu genuen, eta sareko
indarkeria egoerek eta teknologiak, irakasleentzat eta haurren eta gazteen osasun
mentalarentzat dituen arriskuak gutxitzeko neurriak. Helburu, funtzio eta edukietan teknologiak
dakartzan arriskuen sentsibilizazioa eta prebentzioa txertatu beharko litzatekeela helarazi
genien.

1.2. Datuak Babesteko Agentzia ematen ari den isunen ondoren (datuak hirugarrenei
lagatzeagatik eta ahazteko eskubidea oztopatzeagatik), proposatu genuen baliabide zentroak
berrikuntzaren eta software propioa sortzearen aldeko apustua egitea. Honela lortuko genuke
subiranotasun digitala sustatzea eta nabigazio historian, bilaketetan, elkarrekintzetan,
irudietan, informazio pertsonalean, hezkuntza laguntzaren beharren kudeaketan eta
kokapenean multinazionalen aurrean datuak babestea.

1.3. CRikasNOVAko zuzendaria merezimendu lehiaketa bidezko zerbitzu eginkizunen bidez
izendatzea exijitu genuen, 37/2014 FDaren arabera, zeinak lanpostuen hornidura arautzen
baitu, ILZ, NHBBZ eta EIBZekin gertatzen den bezala, eta ez zuzenean Hezkuntza
Departamentuak apetazko izendapen bidez.

2. LET.

Jakinarazi zuten izangaiak berak behar duenean aktibatzeko "prest" botoi bat egongo
dela zuzenean norbanakoaren Nire ATP atalean. Erregistro ofizialerako sarbide bat sortuko
du, eta une horretan edo hurrengo egunean eskaria egin duen pertsona automatikoki prest
egoeran jarriko dute, egiten den orduaren arabera. Aurrerago emango digute informazio
gehiago, baina ikasturte honetan bertan abian jartzekoak dira.

3. Beste batzuk:

- Beste kidego batzuetako LEPetara aurkeztu ahal izatea eskatu genuen; aztertzekotan geratu
ziren.

- Lanbide Heziketaren ebaluazioa: berriz ere berariazko araudi bat eskatu genuen, urtero
ikasturte hasierako jarraibideekin aritu beharrean, bai eta enpresetan egonaldiak ebaluatzeko
plantilla estandarizatu bat ere.

- Orientazioko lanpostuetako langile interinoek 2 urtez jarraian ikastetxe berean jarraitzea
eskatu genuen berriro.

- Azpiegituren zerbitzua, Digitalizazioaren eta Hezkuntza Zerbitzuen Zuzendaritza Nagusira
pasatuko dela jakinarazi ziguten.

